
Mrikandukritam Vishnu Stotram

ம்ரு’கண்டு³க்ரு’தம் விஷ்ணுஸ்தோத்ரம்

ம்ரு’கண்டு³ருவாச ।
நம: பரேஶாய பராத்மரூபிணே பராத்பரஸ்மாத்பரத: பராய ।
அபாரபாராய பராநுகர்த்ரே நம: பரேப்⁴ய: பரபாரணாய ॥ 83॥
யோ நாமஜாத்யாதி³விகல்பஹீந: ஶப்³தா³தி³தோ³ஷவ்யதிரேகரூப: ।
ப³ஹுஸ்வரூபோऽபி நிரஞ்ஜநோ யஸ்தமீஶமீட்³யம் பரமம் ப⁴ஜாமி ॥ 84॥
வேதா³ந்தவேத்³யம் புருஷம் புராணம் ஹிரண்யக³ர்பா⁴தி³ஜக³த்ஸ்வரூபம் ।
அநூபமம் ப⁴க்திஜநாநுகம்பிநம் ப⁴ஜாமி ஸர்வேஶ்வரமாதி³மீட்³யம் ॥ 85॥
பஶ்யந்தி யம் வீதஸமஸ்ததோ³ஷா த்⁴யாநைகநிஷ்டா² விக³தஸ்ப்ரு’ஹாஶ்ச ।
நிவ்ரு’த்தமோஹா: பரமம் பவித்ரம் நதோऽஸ்மி ஸம்ஸாரநிவர்த்தகம் தம் ॥ 86॥
ஸ்ம்ரு’தார்திநாஶநம் விஷ்ணும் ஶரணாக³தபாலகம் ।
ஜக³த்ஸேவ்யம் ஜக³த்³தா⁴ம பரேஶம் கருணாகரம் ॥ 87॥
இதி நாரத³புராணே பூர்வபா⁴கே³ சதுர்தா²த்⁴யாயாந்தர்க³தம்

ம்ரு’கண்டு³க்ரு’தம் விஷ்ணுஸ்தோத்ரம் ஸமாப்தம் ।
ப்³ரு’ஹந்நாரதீ³யபுராண । பூர்வபா⁴க³ । அத்⁴யாய 4/83-87॥

